
ABSTRAK

Lokasi Negeri Sabah yang strategik dan berhampiran negara jiran menyebabkan warga asing berminat untuk bermigrasi ke negeri ini. Dasar ekonomi Negara penerima, iaitu Malaysia, menggalakkan lagi migrasi bagi tujuan pekerjaan dengan membantu memenuhi keperluan keluarga di Negara asal (Republik Indonesia). Oleh itu, kemasukan migran Indonesia ini bertujuan untuk memasuki sektor pekerjaan dengan cepat walaupun kadangkala melanggar undang-undang Malaysia. Perlakuan migrasi ini sering menimbulkan ancaman kepada ekonomi, politik dan kehidupan sosial masyarakat Sabah. Kertas kerja ini mendedahkan punca berlakunya migrasi migran asing di Sabah, ancaman sosial  melibatkan jenayah di kalangan migran yang mengancam bukan sahaja kepada rakyatnya tetapi juga kepada pentadbiran negeri Sabah. Keinginan melonjak untuk bekerja di Negeri Sabah menyebabkan ramai migran asing bersedia untuk melanggar pelbagai Undang-Undang Malaysia, meliputi Akta Imigresen 1959/63 dan Peraturan-Peraturan Immigresen 1963, Akta Pasport 1966 dan Akta Anti-Pemerdagangan Orang dan Anti-Penyeludupam Migran 2007. Dengan itu, kertas kerja ini memaparkan (a) punca migran asing ber migrasi ke Sabah, (b) masalah perlanggaran undang-undang dan sosial melibatkan migran asing, dan (c) usaha penguatkuasaan perundangan yang di lakukan terhadap perlakuan jenayah melibatkan migran asing di Sabah. Kefahaman mendalam terhadap perkara-perkara ini di harap membolehkan pihak berkuasa yang mengawal sempadan boleh lebih giat dalam membenteras segala bentuk ancaman khususnya yang bersifat jenayah, yang turut menimbulkan kebimbangan masyarakat Sabah tentang apa yang berlaku dalam kehidupan mereka sehari-hari.

Kata Kunci: Migran Asing, Jenayah, Penguatkuasaan. 

CRIME THREAT RELATING TO FOREIGN MIGRANT IN SABAH COMMUNITIES: A SOCIO – LEGAL PERSPECTIVE

Rovina Intung, Rohani Abdul Rahim, Azizah Landa, Herlina Makanah & Reseman Ajiman, 
Faculty of Law

National University of Malaysia

rar@ukm.edu.my / rovina3006@gmail.com
ABSTRACT

Sabah strategic location and close proximity with neighboring countries, draw keen interest from the foreigner to migrate to this state. The economic policy of the receiving State, namely Malaysia, promote migration for employment purposes to help meet the needs of their families in the country of origin (Republic of Indonesia). Thus, the entrance of Indonesian migrant seeks to enter the work sector quickly even if sometimes in contravention of Malaysia the laws. This mode of migration often pose threats to the economic, politics and social life of the Sabah people. This paper reveal the causes of foreign immigration into Sabah; social threat cause by migrant that not only threaten people but also to threaten the Sabah state administration. The overwhelming desire to work in Sabah increased the entrance of foreign workers that are ready to violate various Malaysia Laws including the Immigration Act 1959/63 and Immigration Regulations 1963, Passport Act 1966 and the Anti-Trafficking in Persons and Anti-Smuggling of Migrants 2007. This paper presents (a) reasons for foreign migrant migration to Sabah, (b) Legal and social violation problems among foreign migrants, and (c) the legal enforcement efforts to prevent foreign migrants criminal behavior in Sabah. Indepth understanding on these issues enable the authorities to enhance efforts in border control to combate all forms of threats, particularly that are crime in nature, which also raised concerns by Sabah communities on what is happening in their everyday lives.

Pengenalan

Malaysia sebagai sebuah negara yang aman, kaya dan makmur dengan kedudukannya yang strategik di tengah-tengah ASEAN menjadi tarikan utama kepada pendatang dari seluruh dunia. Kerancakan ekonomi negara telah mencetus penghijrahan atau migrasi manusia bagi memenuhi keperluan tenaga kerja untuk sektor perusahaan, perladangan dan perkhidmatan. Masalah ekonomi dan ketidakstabilan politik di beberapa buah negara di Asia Selatan turut mendorong mereka untuk datang ke Malaysia mencari rezeki. Malaysia sebagai negara penerima mempunyai pertumbuhan ekonomi ekonomi yang stabil berdasarkan Keluaran Dalam Negara Kasar (KDNK) Malaysia berkembang pada kadar 5.3% dan mewujudkan 1.8 juta pekerjaan baharu. Sebanyak 1.3 juta atau 71.5% daripada pekerjaan ini dalam sektor perkhidmatan dan 431,000 atau 23.6% dalam sektor pembuatan. Sektor pembinaan dan pertanian mencatat sedikit peningkatan iaitu 78,000 dan 11,000. Pewujudan pekerjaan dalam sektor perlombongan dan pengkuarian adalah berkurangan disebabkan pertumbuhan KDNK yang rendah, namun ini tidak menjejaskan kemasukan pekerja migran. Permintaan tinggi daripada majikan dalam sektor-sektor yang dikategorikan sebagai kritikal untuk keperluan tenaga kerja merupakan faktor utama kebergantungan negara terhadap pekerja asing (Kosmo, 18/3/2015).

	Jadual 1: Pewujudan Pekerjaan Mengikut Sektor, RMKe-10, 2011-2015

	SEKTOR PEKERJAAN
	KEPERLUAN GUNA TENAGA

	Pembinaan

Perkhidmatan

Pembuatan

Pertanian

Perlombongan & Pengkuarian
	11.1%

6.3%

4.8%

2.4%

0.8%

	 Sumber: Unit Perancang Ekonomi


Perkembangan ekonomi ini telah menggalakkan kemasukan pekerja migran, khususnya pekerja Indonesia. Pekerja migran yang datang ini sama ada lelaki atau perempuan meninggalkan tanah air mereka untuk mencari kerja di tempat lain. Ini merupakan proses migrasi yang menjelaskan keadaan pergerakan yang dilakukan oleh orang-orang dari sebuah tempat ke tempat lain, dengan tujuan mencari pekerjaan. Keadaan ini telah mengakibatkan situasi migrasi yang tidak dapat dikawal dan keadaan ini telah menjadi lebih buruk dengan kedatangan pendatang asing tanpa izin (PATI) ke sesebuah Negara (Shuto, M., 2006). Pekerja migran yang datang ini dikategorikan kepada tiga iaitu profesional, kontrak dan pekerja tanpa izin. Pekerja profesional adalah mereka yang berpendidikan tinggi dan terlatih dan juga dikenali sebagai ekspatriat. Pekerja kontrak adalah mereka yang mempunyai kemahiran atau separa mahir di mana tempoh berada di sesebuah negara adalah terhad iaitu bergantung kepada jangka masa yang ditetapkan oleh kerajaan. Manakala, pekerja asing tanpa izin pula adalah mereka yang memasuki sesebuah negara secara tidak sah atau tinggal melebihi tempoh visa yang ditetapkan.

Kedatangan pekerja migran ini juga disebabkan Malaysia mempunyai peraturan dan undang-undang imigrasi serta pekerjaan yang fleksibel membolehkan pekerja Indonesia ini datang bekerja dengan mudah. Di samping, budaya rakyat Malaysia yang pelbagai dan sentiasa bertoleransi, memudahkan mereka mengasimilasi diri mereka dengan rakyat tempatan dengan mudah. Pengurusan migrasi merupakan sesuatu tanggungjawab yang kompleks dan mempunyai cabaran yang tinggi, ditambah dengan faktor keadaan geopolitik dan budaya yang amat menyukarkan pihak berkuasa mengawal pengaliran warga asing terutama pendatang asing tanpa izin (Kanapathy, 2008).

	Jadual 2: Statistik Pekerja Asing Aktif Mengikut Warganegara sehingga Mac 2015

	WARGANEGARA
	A
	B
	C
	D
	E
	F
	JUMLAH

	INDONESIA 
	99,570
	201,268 
	105,003 
	36,329 
	234,115 
	76,150 
	752,435

	NEPAL 
	77
	16,595
	365,916
	100,521
	6,612
	18,473
	508,194

	BANGLADESH 
	120
	93,337
	94,637
	27,228
	16,565
	12,360
	242,247

	MYANMAR 
	123
	20,064
	91,476
	17,524
	2,642
	5,614
	137,443

	INDIA 
	916
	5,615
	3,908
	45,530
	18,424
	23,501
	97,894

	FILIPINA 
	40,506
	4,048
	4,278
	5,064
	5,803
	4,721
	64,420

	VIETNAM 
	883
	5,030
	45,680
	1,754
	121
	585
	54,053

	PAKISTAN 
	57
	18,703
	3,308
	3,748
	7,599
	17,012
	50,427

	THAILAND 
	332
	635
	323
	8,413
	443
	1,888
	12,034

	CHINA 
	224
	3,843
	561
	6,628
	45
	41
	11,342

	CAMBODIA 
	4,075
	252
	3,096
	447
	243
	326
	8,439

	LAIN-LAIN
	58
	837
	5,554
	772
	259
	330
	7,810

	SRI LANKA 
	1,888
	171
	3,258
	1,016
	319
	253
	6,905

	LAOS 
	39
	3
	25
	7
	2
	4
	80

	JUMLAH 
	148,868
	370,401
	727,023
	254,981
	293,192
	161,258
	1,955,723

	A- Pembantu Rumah  B- Pembinaan  C- Pembuatan  D- Perkhidmatan

E- Perladangan F- Pertanian

	Sumber: Kementerian Sumber Manusia


Penghijrahan Pekerja Migran ke Sabah 

Sabah adalah negeri kedua terbesar di Malaysia. Ia terletak di utara kepulauan Borneo, iaitu pulau ketiga terbesar di dunia. Sabah mempunyai kawasan seluas 73,260 km persegi dengan pantai sepanjang 14,400 kilometer yang dikelilingi oleh Laut China Selatan di bahagian Barat, Laut Sulu di bahagian Timur Laut dan Laut Celebes di bahagian Timur, Sabah terletak di bahagian paling utara Borneo. 

Pertumbuhan ekonomi Sabah yang baik dengan mencapai 4.5 dan 5% melalui Koridor Pembangunan Sabah (SDC) juga mencatat pencapaian pelaburan ketara berjumlah RM19.75 billion (2014) iaitu pencapaian lebih tinggi berbanding pelaburan tahun lalu (2013) sebanyak RM7.64 billion. Ini menjelaskan pertumbuhan ekonomi Sabah terus mengukuh untuk mampu mencapai ekonomi dunia yang lebih baik. Menurut Ketua Menteri Sabah, Datuk Seri Musa Aman dalam kenyataan media, “Kedudukan Sabah yang strategik dalam rantau Asean, memberi peluang kepada kita untuk muncul sebagai negeri yang berdaya saing dalam sektor pelaburan dan perniagaan. Pada satu ketika, balak merupakan sumber semula jadi yang penting yang memacu ekonomi, tetapi hari ini ia beralih untuk menumpukan kepada pertanian terutamanya kelapa sawit, perkilangan dan pelancongan" (New Sabah Times, 30/06/2014)
. Oleh itu, dengan prestasi ekonomi Sabah yang baik dijangka pekerja migran  akan terus meningkat untuk datang bekerja dalam pelbagai sektor sama ada secara sah atau tidak sah.

	Jadual 3: Statistik Lesen Menggaji Pekerja Bukan Pemastautin 2014

	Kategori
	Jumlah

	Jumlah Pekerja Indonesia
	52,181

	Jumlah Pekerja Filipina
	8,441

	Jumlah Pekerja Lain-lain
	458

	Sumber: Jabatan Tenaga Kerja Sabah


(a)
Faktor Penghijrahan

Penghijrahan pekerja Indonesia ke Sabah disebabkan faktor ekonomi. Antara 'faktor penolakan' kepada kemasukan ini adalah disebabkan terdapatnya pengangguran besar-besaran di Indonesia bermula tahun 1978. Tiada peluang pekerjaan di negara asal dan pendapatan yang tinggi di luar negara merupakan dua faktor utama penghijrahan pekerja Indonesia. Selain itu, terdapat juga sebahagian mereka yang berhijrah untuk mencari pengalaman kerja atau pun mengikut keluarga atau saudara mara bekerja di luar negara (Firdausy, 2005).

Selain daripada faktor ekonomi untuk mencari pekerjaan dan memperolehi pendapatan yang lebih tinggi, faktor kedudukan geografi Sabah yang strategik, iaitu berdekatan dengan negara asal, mempunyai keluarga atau saudara mara di Sabah dan persamaan agama dan budaya turut mempengaruhi penduduk Indonesia ke Sabah. Menurut Kang, kadar upah di sektor pembinaan di Malaysia secara relatifnya lebih tinggi daripada kebanyakkan Negara ASEAN dan kadar upah di Malaysia lebih 10 kali ganda berbanding dengan kadar upah di Indonesia
.  
	Jadual 4: Faktor Penghijrahan Pekerja Indonesia Ke Sabah 2010 

	Faktor
	Jumlah

	Mencari Pekerjaan
	78.5% 

	Pendapatan yang lebih tinggi
	67.5% 

	Mengikut pasangan/saudara
	11.8% 

	Proses kemasukan yang mudah
	1.2% 

	Sumber: Lembaga Penduduk dan Pembangunan Keluarga Negara (LPPKN)


(b)
Faktor Sumber Maklumat

Pekerja Indonesia yang datang ke Sabah biasanya telah mempunyai sumber maklumat sosial yang cukup luas untuk membantu mereka dalam mendapatkan pekerjaan di Sabah. Di mana, migran perintis merupakan sumber maklumat terpenting dalam memperolehi maklumat pekerjaan kepada migran baru. Selain sebagai pemberi maklumat, mereka juga bertindak sebagai pencari peluang pekerjaan kepada mereka yang ingin berhijrah. Ini perkuatkan lagi sekiranya wujud jaringan sosial seperti hubungan kekeluargaan antara mereka iaitu antara migran perintis dan migran baru (Wu, 2006). Kebanyakan pekerja Indonesia ini telah pun mempunyai ahli keluarga atau saudara mara serta rakan senegara yang tinggal di Sabah.

	Jadual 5: Hubungan Pekerja Indonesia dan Individu Yang Dikenali di Sabah 2010 

	Faktor
	Jumlah

	Rakan senegara
	83.7% 

	Ahli keluarga/saudara mara
	72.7% 

	Sumber: Lembaga Penduduk dan Pembangunan Keluarga Negara (LPPKN)


(c)
Faktor Proses Penghijrahan

Faktor proses penghijrahan ini melibatkan tentang kos pengurusan dokumen dan perjalanan, pengalaman perjalanan, proses kemasukan dan aturan tempat tinggal oleh pekerja Indonesia yang datang bekerja di Sabah.

Pengurusan Dokumen dan Perjalanan

Pekerja Indonesia yang datang biasanya dibantu oleh individu yang menguruskan dokumen perjalanan mereka. Kos pengurusan dokumen yang dibayar oleh pekerja Indonesia ini adalah berbeza-beza. Terdapat satu perempat pekerja Indonesia membayar kurang daripada Rp.500,000 (RM165.00). Manakala, sebanyak 18.9% membayar dalam lingkungan Rp.500,000–Rp.999,999 (RM165.00–RM330.00). Selain itu, terdapat juga sebanyak 20.9% pekerja Indonesia membayar dalam lingkungan Rp1,000.000–Rp.1,499,999 (RM330.00–RM495.00) dan 21.1% peratus yang membayar lebih daripada Rp1,500.000 (RM495.00)
. 

	Jadual 6: Individu Yang Membantu Menguruskan Dokumen Perjalanan 2010 

	Faktor
	Jumlah

	Agen
	37.4% 

	Keluarga
	29.4% 

	Sendiri
	19.1% 

	Kawan-kawan
	9.2% 

	Majikan
	3.3% 

	Saudara
	2.6% 

	Sumber: Lembaga Penduduk dan Pembangunan Keluarga Negara (LPPKN)


Manakala, Lembaga Penduduk dan Pembangunan Keluara Negara menyatakan sumber kewangan utama yang diperolehi oleh pekerja Indonesia untuk membiayai kos dokumen dan perjalanan pekerja Indonesia ke Sabah adalah dalam Jadual 7.

	Jadual 7: Sumber Kewangaan Untuk Membiayai Kos Pengurusan Dokumen dan Perjalanan 2010 

	Faktor
	Jumlah

	Simpanan sendiri
	46.0%

	Diberi oleh keluarga/saudara mara
	36.4%

	Pendahuluan/pinjaman daripada agen/majikan
	9.6%

	Pinjam daripada rakan
	3.5%

	Penjualan harta benda
	1.2%

	Lain-lain
	0.9%

	Tiada maklumat
	2.5%

	Sumber: Lembaga Penduduk dan Pembangunan Keluarga Negara (LPPKN)


Pengalaman Perjalanan

Majoriti pekerja Indonesia yang datang ke Sabah adalah bersama orang yang mereka kenali. Mereka yang datang bersama rakan dan saudara mara mencatat peratusan yang tinggi iaitu masing-masing 30.6% dan 30.4%. Hanya 9.9% sahaja yang datang secara bersendirian)
. Perjalanan adalah mengambil masa 2 hingga 3 hari untuk sampai ke Sabah bagi kalangan pekerja Indonesia yang berasal dari bahagian yang paling hampir dengan Sabah iaitu Sulawesi. Bagi pekerja Indonesia yang berasal dari Nusa Tenggara perjalanan adalah mengambil masa lebih daripada 6 hari untuk sampai ke Sabah.

Pengangkutan pekerja Indonesia untuk ke Sabah adalah menggunakan pengangkutan laut iaitu sama ada kapal laut, feri atau bot laju. Manakala terdapat juga yang menggunakan pengangkutan udara. Pelabuhan Tawau merupakan laluan masuk utama pekerja Indonesia ke Sabah. Tawau merupakan kawasan utama kemasukan warga Indonesia ke Sabah terutamanya yang berasal Kalimantan dan Sulawesi serta kawasan-kawasan lain seperti kepulauan Flores dan sebagainya (Dollah dan Mohamad, 2007). Namun, terdapat juga pekerja Indonesia yang memilih Nunukan sebagai transit terakhir sebelum mereka memasuki Sabah. Penduduk Indonesia yang ingin berulang alik ke Malaysia dan Indonesia memilih Kabupaten Nunukan dan Kabupaten Tarakan sebagai kawasan transit utama mereka (Dollah dan Mohamad, 2007). Kawasan transit ini dipilih disebabkan kedudukan geografinya yang berhampiran dengan Malaysia-Indonesia di Tawau.

Proses Kemasukan

Lazimnya kemasukan pekerja Indonesia ke Sabah adalah melalui individu atau agen tertentu, namun terdapat juga individu perantara yang dipanggil Tekong memainkan peranan penting dalam proses penghijrahan pekerja asing ke sesebuah Negara sama ada seara sah atau tidak sah (Battistella, 2002). Di mana, Tekong ini berperanan sebagai penghantar pekerja asing kepada agen, namun mereka turut menawarkan pinjaman wang untuk membiayai kos penghijrahan kepada pekerja asing. Kos tersebut perlu dibayar balik kepada Tekong sehingga ada yang mencecah dua kali ganda daripada jumlah asal yang dipinjamkan. Ramai pekerja asing yang menggunakan khidmat Tekong datang bekerja ke Sabah dengan menggunakan pengangkutan feri (42.3%) dan bot laju (21.1%). 

Oleh itu, terdapat pekerja Indonesia yang datang tanpa pengetahuan dan tidak menggunakan bantuan dua agensi utama di negara mereka iaitu Perusahaan Jasa Tenaga Kerja Indonesia (PJTKI) atau Department of Manpower and Transmigration (DEPNAKER) yang bertanggungjawab dalam mengurus dan mendaftar rakyat Indonesia yang ingin bekerja di luar negara. Selain itu, pekerja Indonesia perlu melalui proses pemeriksaan kesihatan bagi mengelakkan daripada penyebaran sebarang penyakit berjangkit kepada penduduk tempatan. Semua pekerja asing hendaklah menjalani pemeriksaan ketika berada di Negara asal sebelum mereka diberikan permit kerja (Kanapathy, 2006). Proses pemeriksaan kesihatan akan dilakukan kepada pekerja Indonesia selepas mereka berada setahun di negara ini sebelum permit mereka diperbaharui yang akan dilakukan oleh Foreign Workers Medical Examination Monitoring Agency (FOMEMA). Menurut Kanapathy, FOMEMA turut membuat pemeriksaan rawak kepada 10% pekerja asing baru yang memasuki Negara ini setiap tahun bagi memastikan mereka tidak menghidapi sebarang penyakit berbahaya yang berjangkit.

Urusan Tempat Tinggal

Pekerja Indonesia yang berhijrah banyak dibantu oleh ahli keluarga dan saudara mara di Sabah. Segala urusan penginapan semasa pertama kali tiba adalah dibantu oleh keluarga atau saudara mara mereka yang berada di Sabah. Selain itu, rakan senegara yang berada di Sabah dan majikan juga turut membantu menguruskan penginapan mereka ketika pertama kali tiba di Sabah. Namun, majoriti (79.0%) penginapan pekerja Indonesia diatur oleh pihak majikan. Sebahagian besar (83.6%) pekerja Indonesia tinggal di tempat kediaman yang dimiliki oleh majikan dan terdapat juga pekerja Indonesia yang tinggal di rumah sewa (7.3%) dan rumah sendiri (4.0%). Kebanyakan pihak majikan menyediakan kediaman pekerja Indonesia di rumah kongsi dan rumah batu berkembar.

Kesan Kehadiran Kepada Masyarakat Di Sabah

Khidmat pekerja Indonesia amat diperlukan dalam sektor pekerjaan, namun kemasukan secara berlebihan boleh membawa kesan dan ancaman. Kesan ini dapat dilihat dari pelbagai konteks termasuk ancaman jenayah yang dilakukan oleh pekerja Indonesia ini yang boleh menjejaskan ketenteraman masyarakat di Sabah. Perlakuan jenayah merupakan antara permasalahan sosial yang melanda kebanyakan bandar-bandar di dunia sejak lebih kurang daripada 20 tahun (Belinda Yuen, 2004; Shelley, 1981) dan peningkatannya adalah dipengaruhi oleh pelbagai faktor. 

Konteks Pekerjaan

Kemasukan pekerja migran menyebabkan berlakunya pengecilan peluang pekerjaan bagi warganegara tempatan. Ini secara tidak langsung menyebabkan gaji tidak diberi bersesuaian dengan kerja yang dilakukan dan ditindas apabila wujud pekerja asing yang bersedia diberi upah yang lebih rendah. Kesannya berlaku konflik dalam hubungan perusahaan apabila pekerja tempatan mula diberhentikan dan dipinggirkan untuk memberi laluan kepada Pekerja migran akibat sikap majikan yang terlalu mementingkan keuntungan. Masyarakat tempatan di Sabah memberi persepsi bahawa pekerja Indonesia memberi kesan terhadap ekonomi mereka dalam tiga kategori, iaitu kesan kehadiran pekerja Indonesia, kesan jika tiada pekerja Indonesia dan kesan kepada majikan. Menurut Lembaga Penduduk dan Pembangunan Keluarga Negara (LPPKN), masyarakat tempatan memberi persepsi bahawa terdapat tiga kategori kesan kehadiran pekerja Indonesia iaitu ‘berlakunya kemerosotan pada kadar upah’, ‘sektor perladangan akan terjejas’ dan ‘majikan lebih cenderung menggaji pekerja asing berbanding pekerja tempatan’. 
Konteks Keselamatan
Kerajaan juga menghadapi masalah untuk membanteras kemasukan pekerja migran. Di mana, pihak polis, tentera, dan Jabatan Imigresen terpaksa bekerja keras untuk memberkas mereka. Mereka ditahan dan ditempatkan di kem tahanan sementara. Kedutaan asing pula kurang bekerjasama dan enggan mengeluarkan dokumen perjalanan sementara kepada rakyatnya supaya mereka dapat dihantar balik. Kedutaan asing juga enggan membiayai kos penghantaran pulang. Hal ini menyebabkan banyak tenaga, wang, dan masa kerajaan terbazir dalam usaha mencegah kemasukan pendatang tanpa izin.

Konteks Keselamatan Sosial
Ada di antara pekerja migran ini merupakan penjenayah yang dikehendaki oleh pihak berkuasa di negara asal mereka. Mereka melarikan diri ke Malaysia supaya terlepas daripada tangkapan oleh pihak berkuasa negara asal mereka. Malangnya, mereka terus melakukan jenayah di sini seperti kes-kes rompakan, pembunuhan, dan rogol yang sering berlaku. Mangsa akan menanggung trauma sepanjang masa. Malahan sesetengah taman perumahan dimasuki pencuri setiap malam buat satu tempoh yang panjang. Hal ini menyebabkan penduduk tempatan hidup dalam ketakutan. Kes-kes penjenayah warga Indonesia ditembak mati dalam serbuan polis bukanlah kes yang luar biasa lagi. 

Konteks Kesihatan
Pekerja migran sah akan dikenakan pemeriksaan kesihatan, namun PATI tidak berbuat demikian. Ini boleh menyebarkan penyakit-penyakit berbahaya secara meluas. Banyak antara mereka berasal dari kawasan mundur di negara asal mereka. Kesihatan mereka kurang terjamin. Ada antara mereka menghidap AIDS, tibi, penyakit kelamin, dan sebagainya. Akibatnya, rakyat kita menjadi mangsa. Statistik telah menunjukkan bilangan rakyat yang menghidap penyakit tibi meningkat semula. Banyak pendatang asing tanpa izin juga disahkan sebagai pembawa kuman HIV dan hepatitis. Hubungan mereka secara seksual dengan pelacur tempatan akan mempercepatkan jangkitan AIDS.

Konteks Penempatan
Kedatangan pekerja migran khususnya PATI, juga mendatangkan masalah perumahan. Mereka akan mendirikan kawasan perumahan secara haram. Sesetengah kumpulan mereka ini pula membuka kawasan hutan sebagai kawasan perumahan mereka. Kawasan setinggan ini tidak teratur dan kekurangan kemudahan asas, seperti sistem pembuangan sampah dan air kumbahan. Oleh itu, pencemaran alam sekitar akan berlaku. Selain itu, pembangunan negara pada masa akan datang juga terbantut kerana kemunculan setinggan ini. Imej negara kita juga terjejas kerana ini menggambarkan kelemahan pentadbiran kerajaan serta pengagihan ekonomi yang tidak seimbang. Terdapat juga kawasan perkampungan haram yang mewah, lengkap dengan bekalan elektrik, dan air.

Konteks Hak dan Peluang

Pihak majikan lebih suka mengupah pekerja migran dalam sektor perladangan, pembinaan, dan pembantu rumah kerana gaji mereka jauh lebih murah. Hal ini pasti menjejaskan peluang pekerjaan rakyat kita sungguhpun bukan semua rakyat kita berminat dalam bidang pekerjaan ini. Selain itu, banyak antara mereka melibatkan diri dalam perniagaan, misalnya membuka gerai makanan, menjual barang kemas, lampu hiasan, batik dan sebagainya. Malah ada antara mereka yang menjadi kaya-raya, berumah besar tanpa membayar cukai pendapatan. Pada ketika nilai wang kita jatuh dengan teruknya, peluang pekerjaan rakyat semakin sempit. Hal ini memang tidak adil kepada rakyat kita.

Kesimpulannya, kehadiran pekerja migran secara atau tidak sah yang membanjiri tanah air membawa kepada pelbagai masalah terutama dari sudut ancamannya terhadap kesejahteraan dan kepentingan awam di negara ini. Persepsi ini dilihat kerana mereka terlibat dan menjurus kepada aktiviti atau kegiatan yang membahayakan penduduk tempatan dengan meningkatnya kadar jenayah berbentuk konvensional seperti samun, merompak, membunuh, pecah rumah dan pelbagai jenayah lain yang semestinya menjadikan penduduk tempatan di negara ini sebagai sasaran utamanya. Menurut Mohd Bakri Mohd Zinin semasa Seminar on National Resilience (SNAR), trend baru dalam perlakuan jenayah melibatkan jenayah rentas sempadan atau jenayah transnasional yang merangkumi penyeludupan senjata api, dadah, kenderaan serta perjudian. Namun, trend jenayah rentas sempadan semakin parah dan membimbangkan dengan berkembangnya aktiviti pemerdagangan orang. Hal ini dapat dibuktikan melalui statistik yang dikeluarkan oleh pihak Kementerian Dalam Negeri sendiri iaitu sebanyak 14,809 daripada 37,446 banduan di Malaysia merupakan pendatang asing yang kebanyakannya terdiri daripada Pendatang Asing Tanpa Izin ( PATI) (Wan Marzuki, 2008).

	Jadual 8: Kesan Kehadiran Pekerja Indonesia Terhadap Keselamatan 2010 

	Faktor
	Sangat setuju
	Tidak setuju

	Langkah-langkah kawalan keselamatan terpaksa ditingkatkan oleh pihak berkuaa/penduduk tempatan
	44.8%
	4.1%

	Kadar jenayah meningkat menyebabkan penduduk tempatan berasa tidak selamat
	38.2%
	6.5%

	Gangguan terhadap ketenteraman penduduk tempatan
	32.1%
	9.4% 

	Sumber: Lembaga Penduduk dan Pembangunan Keluarga Negara (LPPKN)


	Jadual 9: Kesalahan dan Tangkapan PATI Semasa Ops Gasak (2014)

	 Daerah
	Kesalahan dan Jumlah Tangkapan

(Dihantar balik ke negara asal dan tidak memiliki dokumen sah)

	Lahad Datu
	1,519 orang

	Semporna
	518 orang

	Sandakan
	187 orang

	Sumber: Komander ESScom Datuk Abdul Rashid Harun


Langkah dan Tindakan oleh Kerajaan Malaysia

(a) Penguatkuasaan Perundangan

Kerajaan Malaysia telah memperuntukkan undang-undang untuk memastikan kepentingan dan keadilan kepada pekerja migran, undang-undang tersebut adalah berkaitan dengan pekerjaan dan imigresen. Di mana, Akta Imigresen 1959/63 dan Peraturan-Peraturan merupakan Akta yang menyentuh segala hal berkaitan dengan Imigresen. Akta ini terpakai di seluruh Malaysia tertakluk kepada Bahagian VII. Akta Imigresen 1959/63 dan Peraturan-Peraturan ini bertujuan untuk mengawal pergerakan seseorang yang keluar dan masuk ke Malaysia bagi menjaga ketenteraman awam dan keselamatan Negara secara amnya.

Akta Imigresen 1959/63, Peraturan-peraturan Imigresen 1960 dan Akta Pasport 1966 memberi kuasa kepada pihak imigresen dalam mengurus kawalan sempadan, pemberian visa, PLKS dan repatriasi Migran Antarabangsa. Bagi mengurus permasalahan jenayah, Kanun Keseksaan, Malaysia dan Akta Pemerdagangan Orang dan Penyeludupan Orang 2010 terpakai kepada semua warga yang berada dalam jurisdiksi Malaysia semasa kesalahan jenayah dilakukan. Di mana, beberapa hukuman mengikut peruntukan perundangan yang lebih berat dikenakan dalam konteks keimigrasian bagi menghalang masalah-masalah lain yang timbul akibat kemasukan secara tidak sah.

	Jadual 10: Kesalahan Keimigrasian dan Hukuman

	Peruntukan Perundangan
	Kesalahan
	Hukuman

	PATI
	Masuk dan keluar dari Malaysia melalui jalan yang tidak dibenarkan atau jalan yang tidak diwartakan.
	Denda tidak lebih RM10,000 atau penjara tidak lebih 5 tahun atau kedua-duanya sekali.

	Seksyen 5(2)
	
	

	Seksyen 6(1)(c)
	Masuk dan tinggal di Malaysia tanpa Pas atau Permit yang sah.
	Denda tidak lebih daripada RM10,000.00 atau penjara tidak lebih 5 tahun atau kedua-duanya sekali dan boleh dikenakan tidak lebih daripada 6 kali sebatan.

	Seksyen 8
	Imigran Larangan (Prohibited Immigrants).
	Denda tidak lebih RM10,000 atau penjara tidak lebih 5 tahun atau kedua-duanya sekali.

	Seksyen 9
	Masuk dan tinggal di Malaysia setelah Pas atau Permit dibatalkan oleh Ketua Pengarah Imigresen Malaysia
	Denda tidak lebih RM10,000 atau penjara tidak lebih 5 tahun atau kedua-duanya sekali.

	Seksyen 15
	Tinggal di Malaysia setelah Permit dibatalkan atau suatu pas tamat tempoh.
	Denda tidak kurang daripada RM10,000.00 atau penjara tidak lebih 5 tahun atau kedua-duanya sekali. 

	Peraturan 39(b)
	Melanggar syarat Pas, Permit atau Pas Sempadan
	Denda tidak lebih RM1,000 atau penjara tidak lebih 6 bulan atau kedua-duanya sekali.


(b)
Kerjasama Dengan Negara Jiran

Malaysia perlu mempunyai kerjasama yang rapat dengan negara-negara jiran sama ada dalam kerangka hubungan duahala (bilateral) atau pun pelbagai hala (multilateral). Pada masa kini, negara-negara serantau lebih cenderung mengadakan kerjasama duahala bagi menangani isu keselamatan bersama. Kerjasama keselamatan duahala antara Malaysia dan negara-negara jiran dapat mengatasi pelbagai isu dengan lebih berkesan. 

Hubungan Malaysia dan Indonesia khususnya telah terjalin sejak zaman Kesultanan Melayu Melaka. Perhubungan ini berbentuk kepada hubungan perdagangan antara peniaga-peniaga dari kedua-dua negara. Walau bagaimanapun, hubungan keselamatan antara Malaysia dan Indonesia dimulakan pada bulan Ogos, 1966. Hubungan ini tertumpu bagi menangani masalah ancaman komunis dan pemberontak supaya kegiatan ekonomi dan sosial pada masa itu tidak terganggu. Kesepakatan untuk meningkatkan kerjasama bagi membanteras penghijrahan pekerja migran asing ini melalui kaedah diplomatik dan operasi yang lebih berkesan untuk mewujudkan kerjasama serantau, perkongsian bijak terutamanya kekuatan teknologi, komunikasi dan jaringan keselamatan. Dengan kerjasama yang dapat dilaksanakan ini kita dapat untuk membanteras segala permasalahan migrasi yang semakin berleluasa ini. Ini menunjukkan kerjasana sesama Negara serantau dapat mencegah segala ancaman keselamatan yang melibatkan jenayah akan lebih mudah dan mampu untuk diselesaikan dengan sebaiknya.

(c) Cabaran Kesedaran

Pekerja migran sering diekspolitasi oleh sindiket-sindiket yang tidak bertanggungjawab, mereka juga sering dijadikan mangsa pemerdagangan yang semakin berleluasa dan perlu diatasi segera. Oleh itu, pihak yang bertanggunjawab harus memainkan peranan dalam menangani masalah ini dengan pelbagai cara. Contohnya dengan menjalankan kempen kesedaran, ini sekaligus akan memberi kesedaran kepada masyarakat tentang masalah pemerdagangan manusia yang semakin berleluasa ini, kempen boleh dijalankan menerusi media massa dari semasa ke semasa. Dengan adanya kempen sebegini menyebabkan masyarakat akan mengetahui bahawa banyak kesan yang akan diterima daripada jenayah pemerdagangan orang ini. Tambahan lagi, dengan kempen kesedaran ini juga sekaligus dapat menggalakkan masyarakat untuk membanteras masalah ini daripada terus berleluasa yang boleh memberi impak bukan sahaja kepada individu itu sendiri malah kepada Negara juga.  Maka, kewujudan Akta Anti Pemerdagangan Orang 2007 tidak bermakna isu pemerdagangan orang ini dapat diatasi dengan sempurna. Terdapat cabaran yang berkemungkinan akan mengugat tindakan-tindakan yang akan diambil dalam membenteras gejala ini namun kesedaran semua pihak diharap dapat membantu untuk mencapai pengawalan jenayah ini.

Kesimpulan 

Kebergantungan terhadap tenaga kerja Indonesia dalam pelbagai sektor perkerjaan tidak dapat ditamatkan dalam tempoh masa yang singkat, memandangkan ia mampu memberi kesan yang negatif kepada ekonomi Sabah. Pada masa kini persepsi masyarakat juga haruslah diubah bahawa usaha membenteras kemasukan pekerja asing secara berleluasa serta memerangi perlakuan jenayah mereka tidak hanya diletak di atas bahu pihak berkuasa seperti Polis Diraja Malaysia (PDRM) semata-mata, walaupun mereka mempunyai kuasa serta kecekapan dan peralatan yang secukupnya. Masyarakat sering beranggapan dan mempersalahkan pihak berkuasa apabila meningkatnya kadar jenayah. Operasi penguatkuasaan secara berterusan perlu dilakukan. Permasalahan berkenaan perlakuan pekerja migran di negara ini bukan sahaja menjadi tanggungjawab pihak kerajaan sebaliknya melibatkan pelbagai pihak seperti majikan dan juga masyarakat tempatan. Pihak majikan dan masyarakat diharap dapat memberi sokongan dalam segala usaha kerajaan dalam mengurangkan kebergantungan negara kepada pekerja migran untuk memastikan kemakmuran, kedaulatan dan kesejahteraan penduduk negara sentiasa terpelihara dan terjamin.

